
PHAELLO KE O MONG WA MEKGWA YA BOHLOKWA 
KA HO FETISISA E LOKELANG HO SEBEDISWA HO 
BAPISA MEKGWA E FAPANENG YA TLHABOLLO YA 
MOBU. LEHA HO LE JWALO, DINTLHA TSE DING TSE 
FAPANENG LE TSONA DI LOKELA HO HLOKOME-

LWA HA O ETSA QETO YA HO FETOLA HO TLOHA HO MO-
KGWA O TLWAELEHILENG HO ISA HO MOKGWA OO ESENG 
WA TLHABOLLO YA MOBU.

ARC Small Grain Institute (ARC SGI) mane Bethlehem e ile ya etsa teko 
ya pontsho ho tloha nakong ya tlhahiso ya selemo sa 2001/2002 ho isa 
ho sa 2006/2007 e leng moo ho ileng ha jalwa poone le mabele e le dijalo 
tsa phapanyetso ho ya ka mokgwa oo eseng wa tlhabollo ya mobu esita 
le mokgwa o tlwaelehileng.

Ho fapanya dijalo tsa hlabula le mariha ho bolela nako e telele ya 
dikgwedi tse leshome ho isa tse leshome le metso e mmedi pakeng 
tsa dijalo. Atikele ena e tobana le ho jalwa ha poone ha e latela mabele 
kamora nako e telele ya tokisetso.

TEKO YA PONTSHO MANE BETHLEHEM
Teko ena ya pontsho e jetswe mobung o tshwanang wa Avalon o 
nang le botebo bo fapaneng ho tloha ho 500 mm ho isa ho 600 mm. 
Mobu wa pH o ne o ile wa hla wa lokiswa esale pele ka ho sebedisa 
kala e tshwanelehang. Mesebetsi e entsweng hodima mekgwa ena e 

fapaneng, kamora hore mabele a kotulwe ka Pudungwana-Tshitwe, e 
bontshitswe mona ho Theibole ya 1 (leqepheng la 3).

Theibole ya 1 e bontsha hore mokgwa oo eseng wa tlhabollo ya 
mobu o tshepile haholo taolo ya dikhemikhale ya lehola athe mokgwa 
ona o tlwaelehileng o sebedisa mekgwa ya metjhini le dikhemikhale 
ya ho fedisa lehola. E le ho fedisa ditlamorao tsa matsatsi a fapaneng a ho 
jala, mekgwa ena e mmedi e sebedisitswe ka letsatsi le le leng ka nako e 
le nngwe ya selemo sa dijalo. Leha ho le jwalo, matsatsi a ho jala a dinako 
tse fapaneng tsa selemo a fapane ho ya ka ho na ha pula.

Phapano pakeng tsa lekeno le ditshenyehelo ho ya ka hektara bakeng 
sa mekgwa ena e mmedi e bapiswa ho Theibole ya 2 (leqepheng la 3). 
E le ho bala ditshenyehelo tsa mekgwa ena, ho sebedisitswe lenane la 
hona jwale la ditheko la bafani ba lekeno. Mesebetsi ya ho jala e dutse 
e ntse e le jwalo ka nako mme ka tsela e jwalo ho ka amohelwa hore 
ditshenyehelo tsa tlhahiso tsa mekgwa ena e latelanang le tsona di dutse 
di ntse di le jwalo ho ya ka nako haeba ditheko tsa dihlahiswa di dutse di 
ntse di le jwalo le tsona.

Ho ya ka Theibole ya 2, mokgwa o eseng wa tlhabollo ya mobu o 
sebedisa dihora tse nyenyane tsa tshebediso ya terekere ho ya ka hektara 
mme ka tsela e jwalo ho hlokeha diterekere tse mmalwa feela esita le base-
betsi ho ya ka hektara, e leng tse tla qetela e le ditshenyehelo tse akare-
tsang tse bolokwang ho ya ka tshebetso ena. Erekaha diterekere di sebetsa 
hanyenyane tshebetsong eo eseng ya tlhabollo ya mobu, tjhelete ya tefello 
ya dezele le tokiso ke 54,4%/ha ka tlase ho mokgwa o tlwaelehileng.

Iketsetse kgetho ya haketsetse kgetho ya hao: 
Mokgwa oo eseng wa tlhabollo ya mobu kapa 
mokgwa o tlwaelehileng?

LENTSWE LA … 
Graeme Engelbrecht

H
O TSOHLE TSEO RE DI ETSANG LE BOIPHIHLE-
LO BA RONA, RE LOKELA HO ITHUTA HO HONG 
E LE HORE RE KGONE HO NTLAFATSA HO 
TSWELA PELE – HO ETSA BETERE KA NAKO E 
TLANG! HAEBA RE SA ETSE JWALO, BOIPHIHLE-

LO BA RONA E TLA BA BO SENEYEHILENG FEELA.

Lehlabula lena e ne e le ponahalo e ka bolokwang kamehla – metsi a 
tletseng hohle! E bile karabo ya dithapelo tse ngata, empa na ehlile ho 
ne ho le jwalo?

Re bolelwa kamehla hore re lokisetse dilemo tsa komello ka lebaka 
la hobane Afrika Borwa e ratwa ke komello haholo. Metsi a mangata ho 
feta tekano le ona a ka baka tshenyo ka yona tsela e jwalo. Ka lehlohonolo 
‘dilemo tsena tsa mongobo’ di mmalwa haholo ho feta dilemo tsa komello.

Jwale re na le monyetla o fokolang wa ho tseba hore mathata ana 
ke eng le ho lokisetsa dikarolo tsa mathata tse sa bonahaleng hantle 
ho ya ka tlwaelo. Dikanale tsa metsi di lokela ho lokiswa kapa nahane 
hlophiswe hantle ho qoba phallo ya metsi. Mabopo a lokela ho lokiswa 
kapa a eketswe mme dibaka tseo metsi a emeng ho tsona ho bulelwe 
metsi hore a phalle. Ena ke nako e lokileng ho etsa ditoketso tsena. 
Esita le nako ya selemo sa pula e nang ka tsela e tlwaelehileng, dintlha 
tsena di tla baka phokotseho ya kotulo. 

Ke hona nakong ena ho ya ka bongata ba pula e fetang tekanyo, 
empa haeba e sa lokisetswe o tla ba le phokotseho ya kotulo dibakeng 
tsena le ka dilemo tse tlang tsa pula e tlwaelehileng. Empa ka ho feti-
sisa, jwale o bontshitswe hore ke dinaha dife tsa hao kapa dibaka tse ka 
kgonang ho kgema le bongata bona bo fetisang tekanyo.

Bakeng sa bao bohle bao pula e ba tliseditseng mahlohonolo mme 
ba ba le phaello ya kotulo, ena ke nako ya ho leka ho sebedisa phaello 
eo – leka ho jala le ho ntlafatsa. Re ne re loketse ebe re se re qadile 
ho bapatsa kapa ho itokisetsa hona ka tebello e kgolo!

Kgolo kgwebong ha e bontshwe ka diasete tseo o di rekang; ho 
sa natswe kamoo pente ya terekere e ntjha e benyang ka teng kapa 
kamoo sesebediswa se shebahalang ka teng – ho sa natswe kamoo 
lelapa le kopang SUV e ntjha ka teng.

Kgolo kapa katleho e lokela ho lekanywa ka phaello e eketsehileng. 
Esita le kotulo e eketsehileng le sebaka se ekeditsweng se jetsweng, di 
lokela ho totobatsa phaello e eketsehileng, ha ho se jwalo, na efela e le 
katleho ya kgolo? Haeba o bile le lehlohonolo la ho ba le kotulo e atle-
hileng, o se ke wa senya monyetla ka ho bontsha feela hore o atlehile, 
bohle re a tseba hore tjhebahalo eo e ntle ke ya nakwana feela.

Na rona jwaloka balemi re bontsha dipone kapa dipere tsa kariki? 
Dipere tsa kariki di phetha mosebetsi hantle!  

Sehopotso

Mofetoledi wa Sesotho wa Pula/Imvula, Ngaka Moruti William Tsiu, 
o hlokahetse ka la 7 Hlakubele selemong sena. Re lebisa mantswe 
a kutlwelobohloko ho mofumahadi wa hae, bana ba bahlano le 

ditloholo tse robong. 

SANDILE NGCAMPHALALA O ILE A KENA SE-
HLOPHENG SA GRAIN SA KA LA 1 HLAKUBELE. 
JWALOKA MOLAODI WA LENANEO LA NTSHE-
TSOPELE YA BALEMI LA GRAIN SA O TLA FANA 
KA TATAISO YA LENANEO LENA LOHLE. LENA-

NEO LENA LE KENYELETSA TSHEHETSO YA DITJHELETE 
LE LEHOKELA LA BAFANI ESITA LE NTSHETSOPELE E 
TSWELANG PELE YA SEKOLO LE LENANEO LA TATAISO. O 
TLA BE A SEBETSE E LE MOLAODI LE MOHLAOLADIPHOSO 
WA MAKASINE YA PULA/IMVULA.

Erekaha a hlahetse mane Swaziland, e le mora wa ntate ya neng a se-
beletsa kgwebo ya lehlaka la tswekere, ke moo bophelo ba hae bo ileng 
ba amana le temo hona teng. Ka lebaka la ho bokanelwa ke ditsebi tsa 
temo, ona e bile ona mosebetsi o le mong oo a neng a tseba o le teng. O 
ile a etsa qeto ya ho batla mosebetsi ka hara mokga wa temo mme esale 
pele o fumane kgau ya lengolo la B.Tech in Agriculture Crop Produc-
tion mane Tshwane University of Technology. Hamorao o ile a ntshetsa 
dithuto tsa hae pele le mangolo a mang a fapaneng a thuto, mme yaba o 
loketse ho etsa mosebetsi ona oo a o lebeletseng ka nako e tlang.

Sandile o re yena ke motho wa batho mme o dumela hore ho thehwe 
dikamano. ‘Ke kena boemong bona mme ke na le hona ho fana ka tsebo 
le boiphihlelo ba ka. Ke a tseba hore ke lokela ho ithuta tse ngata mme 
ebile ho sa le hole ho nna ho tswela pele’. O re o na le hona ho ithuta e le 
ka nnete mamello le ho itlwaetsa mosebetsi ka ho sheba balemi ba bang. 
‘Ho nna ntho e kgahlehang haholo ka balemi ke mamello le bohlwahlwa. 
Ba bangata ba balemi ba rona ba a sokola. Ho a makatsa ho bona kamoo 
ba sebedisang matla ka teng ho ka dula ba phela bophelong. Ha ba phuthe 
feela ebe ba a tsamaya; ba rata hore ba bone e sebetsa.’ 

O na le tshepo ya hore toboketso ya lenaneo lena e tla dula e le 
tshehetso ya letsatsi le letsatsi la balemi mme o dumela hore o tla ba 
le hona ho fumana ditjhelete e le ho etsa bonnete ba hore mathata a 
mangata ao ba tobanang le ona a a fokotswa. 

Sandile o rata ho bona ho ahwa marokgo pakeng tsa diindasteri tse 
ngata tse fapaneng e le hore ho tle ho tsosoloswe tshehetso e ngata ba-
keng sa balemi. ‘Ha re tswela pele ho sebedisana hammoho; ha re ba le 
dikamano; re tla hokahana mme ha re kopanya dihlopha hammoho, re tla 
ba le hona ho ba le katleho bakeng sa lenaneo lena.’  

Kopana le molaodi le Kopana le molaodi le 
mohlaoladiphoso emohlaoladiphoso e    
MOTJHA WA RONAMOTJHA WA RONA

Leha ho le jwalo, ditshenyehelo tsa mokgwa oo eseng wa tlhabollo 
ya mobu tse otlolohileng ke 110%/ha ho feta tsa mokgwa o tlwaelehileng. 
Theibole ya 2 e bontsha tjhelete e abilweng ka ho otloloha ya mokgwa oo 
eseng wa tlhabollo ya mobu ke 4% ka tlase ho mokgwa o tlwaelehileng.

DITLHAHISO TSA MEKGWA YA TSHEBETSO E FAPANENG
Kerafo ya 1 e bontsha ditshwantsho tsa ho na ha pula esita le ditlha hiso 
tsa mokgwa oo eseng wa tlhabollo ya mobu le mokgwa o tlwaelehile-
ng ho diteko tsa pontsho bakeng sa selemo sa 2001/2002 ho isa ho sa 
2006/2007 sa tlhahiso.

Hona ho bontsha hore ha ho na paterone e tsepameng ya tlhahiso 
pakeng tsa mekgwa ena ya tshebetso. Ka selemo sa 2003/2004 le sa 
2005/2006 ho fumanwe ditlhahiso tse betere ho feta tsa mokgwa o 
tlwaelehileng, empa dilemong tse ding, mokgwa oo seng wa tlhabollo 
ya mobu o sebeditse hantle kapa betere ho feta o tlwaelehileng. Ha re 
tadima tlhahiso e mahareng, tshebetso eo eseng ya tlhabollo ya mobu 
e sebeditse betere ha nako e ntse e feta.

PHAELLO
Phaello ya mekgwa ena e mmedi e bontshitswe ho Kerafo ya 2. Boleng bo 
phahameng ka ho fetisisa, ditshenyehelo tse amehang ka ho otloloha esita 
le meedi e meholo e thehang mohlodi wa phaello, di bontshitswe mona.

Boleng bo phahameng ka ho fetisisa ke tlhahiso e ekeditsweng ka 
theko ya sejalo. Ho bala moedi o phahameng, ditshenyehelo tse badi-
lweng tsa dihlahiswa di hulwa ho boleng ba tlhahiso e phahameng ka ho 
fetisisa. Moedi o phahameng ka tsela e jwalo ke phaello pele ho hulwa 
ditshenyehelo tse tsepameng.

Iketsetse kgetho ya hao...

Kerafo ya 2 e bontsha hore phaello ya ditshebetso tse fapaneng e 
fapana ho ya ka nako. Dilemong tse tsheletseng tse fetileng, tshebetso 
ya mokgwa oo eseng wa tlhabollo ya mobu o hlahisitse moedi o lokileng 
ka ho fetisisa ka makgetlo a mane. Ha o tadima moedi o mahareng, 
moedi o moholo wa mokgwa oo eseng wa tlhabollo ya mobu o hlola 
mokgwa o tlwaelehileng ka R1 180/ha.

QETELLO
Dintlha tsena di bontsha hore leha ho se na dikgaello tse kgolo tsa di-

poloko tsa nako e kgutshwanyane mabapi le ditshenyehelo tsa lekeno di ka 
lebellwa ha ho fetolelwa ho tloha ho mokgwa o tlwaelehileng ho ya ho oo 
eseng wa tlhabollo ya mobu, hoo ho ka eketsa phaello ya tlhahiso ya poone.

Ditshwantshong tsena tshenyehelo e tsepameng ha e a kenyele-
tswa. Erekaha ho sa sebediswe metjhini e mengata hakaalo bakeng 
sa mokgwa oo eseng wa tlhabollo ya mobu, ho theoha ha tlhahiso ho 
fokola haholo ho feta mokgwa o tlwaelehileng.

Ho ya ka mokgwa ka mong ho tla ba le mathata. Ho ya ka mokgwa oo 
eseng wa tlhabollo ya mobu balemi ba lokela ho hopola hore boitsebelo ba 
bona ba tsamaiso bo lokela ho ba betere. Diphoso di ke ke tsa lokiswa ka 
disebediswa mme peho ya nako ke ntho ya bohlokwa ka ho fetisisa. Haeba 
o fafatsa sethibelalehola ka mora nako haholo, o tla senyehelwa haholo. 

Pele o kena tshebetsong ya mokgwa oo eseng wa tlhabollo ya mobu, 
etsa bonnete ba hore o a e utlwisisa ebile o ka e kgona.  

1

Kgwedi Mokgwa oo eseng wa 
tlhabollo ya mobu

Mokgwa o 
tlwaelehileng

Tshitwe Fafatsa glyphosate Tema e sa tebang ya masimo
Pherekgong Tebisa mohoma masimong
Hlakola Fafatsa glyphosate Ho lema masimo o sa tebise
Mmesa Ho lema masimo o sa tebise
Motsheanong Fafatsa glyphosate Fafatsa glyphosate
Mphalane Fafatsa glyphosate Ho lema masimo o sa tebise

Pudungwana 
Jala poone (30 000 dimela 
ha-1) 80 kg N ha-1 le 27 kg 
P ha-1 di sebedisitswe

Jala poone (30 000 dimela 
ha-1) 80 kg N ha-1 le 27 kg 
P ha-1 di sebedisitswe

Pudungwana
Fafatsa masimo ka aceto-
chlor/atrazine/terbuthylazine

Fafatsa masimo ka aceto-
chlor/atrazine/terbuthylazine

Phupjane Kotulo Kotulo

Mesebetsi ya kakaretso jwalokaha e etswa ka tshebetso ya tlha-
bollo ya mobu le mokgwa o tlwaelehileng mane Bethlehem.

2

Mokgwa oo eseng 
wa tlhabollo 

ya mobu

Mokgwa o 
tlwaelehileng

Dihora tsa terekere ho fihlela 
kamora ho jala

0,92 h/ha 2,41 h/ha

Litara/dezele sebedisitsweng 35,05 dilitara 74,45 dilitara
Tshenyehelo ya petrolo % 47% 100%
Tshenyehelo ya tokiso % 61% 100%
Tefello ya dithibelalehola 210% 100%
Tefello yohle boletsweng ya 
ditshenyehelo %

96% 100%

Phapano pakeng tsa lekeno le ditshenyehelo ho ya ka hektara 
ya mokgwa oo eseng wa tlhabollo ya mobu le mokgwa o 
tlwaelehileng tekong ya pontsho mane Bethlehem.

1 Kotulo le bongata ba pula bakeng sa diteko tsa pontsho ho tloha 
nakong ya selemo ya 2001/2002 ho isa ya 2006/2007.

2 Ho ba le phaello ha mokgwa oo eseng wa tlhabollo ya mobu le 
mokgwa o tlwaelehileng.

SEBOKA SA SELEMO SA GRAIN SA SE ILE SA 
TSWARWA KA MOKGWA WA MARANRANG KA 
LA 3 LE LA 4 HLAKUBELE MME SA SEKASEKA 
MOOKOTABA WA ‘HO TSHEPAHALA HA MEBARA-
KA YA DITHOLLO’. DITHO TSE TSWANG HOHLE KA 

HARA NAHA DI BILE LE HONA HO BA LE SEABO LE HONA HO 
VOUTA KA TSELA YA MEHALA.

DIKETSAHALO TSA SEBOKA
Sepheo se seholo sa Seboka ke ho hlahloba botjha mesebetsi ya 
mokgatlo selemong se fetileng le ho amohela mosebetsing boetapele 
bo botjha. Ena ke e meng ya mesebetsi e hlahlobilweng botjha:

Selemo se fetileng
Le hoja e bile selemo sa kotulo e ntle haholo, e bile se seng sa dilemo tsa 
ho hloka tshepo haholo. Re ithutile bohlokwa ba ho ba le mokgatlo o tla 
tumisa balemi. Hona ho ile ha bonahala ha Grain SA e tlolela mosebetsing 
wa ho hlophisa mangolo a tumello ho balemi ho tswela pele ho kotula le 
ho jara dijalo ho ya ho disiu ha thibelo ya metsamao e ne e sebediswa.

Grain SA e ne e kenyeleditswe sehlopheng sa baeletsi sa letona ma-
bapi le COVID mme o ne a etsa hore sehlopha se dule se phetha mose-
betsi ka nako tsohle. Mokgatlo o ne o ikemiseditse ho tswela pele ho rarolla 
mathata le ho leka ho dula o ikatetse bakeng sa ditaba tsa balemi bakeng sa 
tsamaiso ya polasi e hlwahlwa, e tshwarellang e bileng e nang le phaello. 

Modulasetulo Derek Mathews o na le maikutlo a tiileng a hore re 
lokela ho hatella ho ba le phaello bakeng sa mesebetsi ya bolemi. Re ke 
ke ra kgothaletsa molemi ho kena indastering empa e le hore hantlentle 
re mo kgothaletsa ho wela lerabeng la sekoloto. 

Mekgwa ya mebaraka le ponaletso ka hara sebaka sa mmaraka di ne di 
hlahlojwa selemong sena se fetileng. Phetolo ya sebaka haesale e le ntho 
e tshwenyang e opisang hlooho ka nako e telele mme Grain SA ha jwale e 
hlile e batla tshebetso e ntjha ka matla ka kopanelo le Yunivesithi ya Freistata. 

Tsamaiso ya ditjhelete ke ntho ya bohlokwa ho mokgatlo o kang 
Grain SA. Mohlanka e Moholo wa Phethahatso, Jannie de Villiers, o ne a 
thabile haholo ho fana ka pehelo ya hore Grain SA e boetse e filwe pehe-
lo e hlwekileng ya bahlahlobi ba ditjhelete ho tiisa hore ke mohlokomedi 
ya nang le boikarabelo wa matlole ao e a laolang.

Tekolobotjha ya selemo e nnetefaleditse ditho hore sehlopha sa 
Grain SA se na le tsebo e phahameng se bile se na le hona ho tsamaisa 
tshebetso le ka dinako tse nang le diphephetso esita le mathata a moruo 
o akaretsang wa temo. Kgwebo ya rona e bolokehile matsohong a se-
hlopha sena ha re ntse re tswela pele ka mosebetsi wa bolemi ho tloha 
maemong a fatshe a qalang!

Kamohelo ya boetapele
Modulasetulo Derek Mathews, molemi wa setereke sa Lichtenburg, o 
boetse o kgethilwe hape ka ntle ho kganyetso bakeng sa nako e ntjha ya 
ofisi. O boetse o hlalosa tumelo ya hae ya hore ‘Balemi ba lokela ho ba le 
lentswe mme ba lokela ho ba le lentswe le hlwahlwa le ka utlwahalang 
hohle!’ O boetse o re, ‘Re fihlile nakong eo se lokileng bakeng sa molemi 
wa kgwebo se bile se molemo bakeng sa molemi wa tshebetso e fokolang. 
Re lokela ho fumana ditsela tsa ho fana ka ditharollo ho balemi bohle – ba 
baholo kapa ba banyenyane.’

Motlatsa-modulasetulo Richard Kriel ya nang le polasi haufi le 
Caledon mme a bile a na le seabo ditrasteng tse ngata tse hlophisitsweng, 
o boetse o kgethilwe botjha bakeng sa nako e ntjha ya ofisi.

Motlatsa-modulasetulo Ramodisa Monaisa, rapolasi ya tswang 
Radithuso, North West, o kgethilwe hape botjha bakeng sa nako e 

Dintlhakgolo tsa 2020 tsa KATLEHO le 
BOMADIMABE tse totobaditsweng Sebokeng

ntjha. Ke modulasetulo wa Sehlopha sa Tshebetso ya Ntshetsopele ya 
Balemi le Phahama Grain Phakama.

Dibui tse kgolo
Ditsebihadi tsena tsa baeti di ile tsa bua ka ditaba tsa bohlokwa tse 
tshwaetsang dintlha tsa mmaraka le ho ntshetsa pele ditheko.

Sebui sa moeti, Ngaka Justin Choe, ke setsebi sa tsa moruo le setse-
bi sa leano la kgwebo. Ngaka Choe o fane ka tjhebokakaretso ya tlhahiso 
ya lefatshe ya temo le kamoo USDA e rerang ho bokella dintlha bakeng sa 
ho matlafatsa diqeto le ho fana ka dintlha tse tshepahalang, tse ka nnete-
fatswang esita le tse hlokang leeme ho mokga wa temo.

Profesa Johan Willemse, setsebi sa moruo wa temo, o buile ka bo-
tshepehi ba mebaraka ya poone. Dilemo tse ngata tsa boiphihlelo ba hae 
ho moruo wa lehae wa poone ho kenyeletswa le ho tshebetso ya me-
baraka le ho ritsa ho tloha ho kanale e le nngwe ho isa ho mmaraka o 
lokolohileng oo re o tsebang kajeno, o etsa hore tsebo ya hae e mame-
lehe. O re ntho ya bohlokwa ka ho fetisisa ke hore balemi ba lokela ho ba 
le dintlha tse nepahetseng ka dinako tsohle. Willemse o hlakisitse seabo 
sa bohlokwa haholo sa SAGIS le Crop Estimates Committee bakeng sa 
ho fana ka dintlha tse se nang leeme, tse tshepahalang mabapi le dijalo.

Ditaba tsa bohlokwa
• Jannie de Villiers o tsebisitse Seboka hore khamphani e ntjha e sa 

etseng phaello ya Phahama Grain Phakama e theilwe bakeng sa lena-
neo la ntshetsopele ya balemi. Sepheo ke ho etsa bonnete ba hore 
mokgatlo o kgema le ditshwanelo tsa BEE le ho theha dikanale tsa 
tshehetso ya ditjhelete tse tla fa banyehedi monyetla ka nako e tlang.

• Sena e bile Seboka sa ho qetela sa Mohlanka e Moholo wa Phetha-
hatso, Jannie de Villiers ka hore o tla phomola mosebetsing mafelong 
a selemo sa 2021. O hopotse dilemo tsa hae tse leshome tsa tshebetso 
ho Grain SA ka hore le ka ntle ho diphephetso tse ngata ka hare le ka 
ntle ho mokgatlo, o ikutlwa hore o kgonne ho phetha thomo ya hae ya 
ho ‘sebeletsa’ le ho ‘kgothatsa’ ba bang. Derek o ile a leboha Jannie 
bakeng sa boitlamo ba balemi ba dithollo tsena le ho aha sehlopha se 
sebeletsang Grain SA hantle.  

JENNY MATHEWS, 
MOPHEHISI HO TSA PULA IMVULA

Le hoja seboka sa maranrang se ne se sa ikgetha jwaloka ho kopana sefahleho 
le sefahleho, ho dumedisana ka Matsoho le ho buisana, leha ho le jwalo e bile 
boiphihlelo bo makatsang ba sehlopha sa Grain SA bakeng sa ho hokahanya 
ketsahalo ena e thusitseng hore ho be le tshebetso e tlwaelehileng. 

KAROLO YA 4

HONA HO BONTSHA ATIKELE YA HO QETELA YA 
LETHATHAMO LA DIKAROLO TSE NNE LE LEKANG 
HO SIBOLLA DINTLHA TSA MOTHEO TSE NANG LE 
SEKGAHLA MMMARAKENG WA POONE. ATIKE-
LENG ENA BANKAKAROLO BA FAPANENG LE 

BOHLOKWA BA DIABO TSA BONA LE BOHLOKWA BA DINTLHA 
MMARAKENG; TSEO TSOHLE DI TLA HLALOSWA. 

BATSETEDI LE BAHWEBI
Mmarakeng wa tse fetolwang, ho na le bankakarolo ba fapaneng, ba 
bitswang batsetedi (bao ba ratang ho sebetsana le kgonahalo ya kotsi 
ya theko) le bahwebi (bao ba ikemetseng ho kgema le kgonahalo ya 
kotsi ya ho etsa phaello).

Bahwebi ba a hlokeha bakeng sa ho sebetsa hantle ha mmaraka ka 
hobane ba eketsa tshebetso ya mmaraka le monyetla o ekeditsweng 
bakeng sa bao ba sebetsanang le ditheko e le ho fedisa kgonahalo ya 
kotsi. Tshebetso ya kgwebisano e molemo haholo ho etsa bonnete ba 
hore mmaraka ka nako e tlang o ka phetha mesebetsi ya ona ya theolo 
ya ditheko esita le phetisetso. Dikontraka tsa tshebetso ya mmaraka 
(bongata bo rekisitsweng ho ya ka kontraka) di etsa bonnete ba hore 
theko efela e totobatsa tumellano ya bohle ya palo e phahameng ya 
bareki le barekisi. E bile e dumella bankakarolo ba mmaraka ho kena 
habobebe kapa ho kwala maemo a tse fetolwang. 

Letshwao la bohlokwa la mmaraka wa tshebetso ke hore ho na 
le bareki ba seng ba ntse ba le teng ba nang le thahasello le barekisi 
ka nako tsohle. Leha ho le jwalo, ha ho na bonnete ba hore mmaraka 
wa tshebetso o ka ba teng ka ho tlosa kontraka ya thepa e rekiswang 
ka nako tsohle. Dikontraka tsa nako ya bokamoso le dikgwedi tse itseng 
tsa tlhahiso di na le hona ho ba le tshebetso e ngata ya kgwebo le tshe-
betso e phahameng ho feta tse ding. 

Bahwebi ke banyehedi ba baholo ba tshebetso ya mmaraka kapa 
asete. Ke batho kapa diinstitjushene tse batlang ho fumana phaello ho 
tswa ho dikeketso kapa diphokotso ka theko e itseng ya mmaraka. Ka ho 
etsa sena, ba fana ka tjhelete e potlakisang tshebetso ya kgwebo.

HO BEHA THEKO
Jwalokaha re boletse lethathamong lena, ditheko tsa tse rekiswang 
tsa mmaraka wa tse fetolwang di behwa ke kutlwisiso ya dintlha tse 

fumanehang mmarakeng ka nako efe kapa efe, ka ho latela leano la 
moreki ya kgothetseng le morekisi ya kgothetseng.

Ditheko tsa nako e tlang di sibolotswe ka mokgwa wa ho phalla ha 
ditaba tse tshwaeditseng phepelo ya hona jwale esita le ya nako e tlang 
le ditebello tsa ditlhoko tsa moreki le morekisi. Dintlha tse lekaneng tsa 
mmaraka ke e nngwe ya dintlha tse bakang ho fokotseha ha ho hloka 
bonnete mme tsa theha ponaletso bakeng sa tikoloho e tshwanelehang 
hore ho be le tshebetso. 

Batsetedi le bahwebi ba hlokolotsi haholo bakeng sa ho fana ka dintlha 
tse ntjha; hona ho kenyeletsa dipehelo tsa naha le tsa matjhaba, jwaloka 
pehelo ya Crop Estimates Committee le ya World Agricultural Supply and 
Demand, e nang le seabo sa bohlokwa bakeng sa ho etsa diqeto tsa kgwebo 
mmarakeng wa bokamoso wa poone mona Afrika Borwa. 

Sekgahla se ka totobatswa ke diphetoho tse kgolo tsa mmaraka wa 
bokamoso pele ho matsatsi a dipehelo tsa lehae le tsa matjhaba. Theko ya 
mabele, haholoholo theko ya poone e tshweu, mmarakeng wa diphetolo 
wa thepa mmarakeng wa Afrika Borwa e thehwa ke bohlalosi le kutlwisiso 
ya dintlha tse amanang le dintlha tsena tse latelang:
• Pula e lebeletsweng.
• Phepelo ya lehae le maemo a tlhoko.
• Phepelo ya lebatowa le maemo a tlhoko.
• Phepelo ya matjhaba le maemo a tlhoko esita le ditheko tsa matjhaba.
• Tekanyetso ya phapanyetsano.
Qetellong, ho ba le bahwebi mmarakeng ho theha tshebetso mme phu-
maneho ya dintlha e dumella hore dintho di tsamaye hantle bakeng sa 
beng ba diabo bohle mme ho fokotsa menyetla ya ho fetola ditheko. 
Ho fumaneha ha dintlha ho thusa bahlahisi ho etsa diqeto – ke ho re, se 
lokelang ho jalwa kapa mokgwa wa kgodiso ya mmaraka. Hona ho thusa 
hore motho a utlwisise kapa a nahanele pele mathata a mmaraka.  

Kamoo MMARAKA WA POONE 
o sebetsang ka teng

IKAGENG MALULEKE, 
SETSEBI HO TSA TLHAHISO 

TEMONG, GRAIN SA

HELPING FARMERS 
STAND AS TALL 
AND PROUD AS 
THEIR CROPS

™ ® 

E LE HO NNETEFATSA PHAELLO LE TSHWARELLO YA 
KGWEBO, BENG BA MESEBETSI BA TOBANA LE KGO-
NAHALO TSE NGATA TSA DIKOTSI MESEBETSING. 
KAMANO YA MONNGA MOSEBETSI LE MOSEBETSI 
KA BOYENA KE E NNGWE YA KGONAHALO YA DIKO-

TSI TSENA MME E LOKELA HO LAOLWA HO YA KA MELAO YO
HLE YA MOSEBETSI. HO IKAMAHANYA LE MELAO ENA HA HO 
LOKELE HO NAHANWA LE HO NAHANWA MME HO SE SEBETSE 
KA NEPO HO BAKELA BASEBETSI KGONAHALO YA KOTSI.

Mona Afrika Borwa, kamano ya monnga mosebetsi le mosebetsi e 
laolwa haholo ke melao e mengata mme melao ena e a sebetsa ho 
sa natswe bongata ba basebetsi kapa hore basebetsi bao ke ba nako 
tsohle kapa ke ba nakwana.

TSEBA KONTRAKA YA HAO
E le ho thusa taolo e lokileng ya kamano pakeng tsa monnga mosebetsi 
le mosebetsi, kontraka e lokileng pakeng tsa monnga mosebetsi le mose-
betsi ke tokomane ya bohlokwa haholo. Ke kontraka pakeng tsa monnga 
mosebetsi le mosebetsi eo ka yona mosebetsi a fanang ka ditshebeletso 
tsa hae bakeng sa nako e itseng, ho ya ka moputso o itseng, le ho ba ka 
tlasa bolaodi ba monnga mosebetsi.

Sekoti sa pele sa tsela – melao ya mosebetsi
Maemo ohle a mosebetsi a lokela ho kgema le melao yohle ya mosebetsi 
empa melao yona e theha maemo a itseng a mmalwa. Ha re tea ka mohlala, 
molao wa Basic Conditions of Employment Act (BCEA) o fana ka bonyane 
matsatsi a 15 a tshebetso e le matsatsi a phomolo selemong, mme ka hona 
monnga mosebetsi a ke ke a fana ka matsatsi a leshome feela.

Le hoja hantlentle ho sa lebellwa hakaalo ka molao hore kontraka 
ya mosebetsi e lokela e ngolwe, kontraka e ngotsweng ke ya bohlokwa. 
E ntse e bile e le ntho e ka etsahalang ho hlophisa kontraka ka tsela e 
ngotsweng hobane Artikele ya 29 ya molao wa Basic Conditions of Em-
ployment Act hore dintlha tse itseng tsa kgiro (lebitso, moputso, dihora 
tsa mosebetsi, jwalojwalo) di lokela ho tsebiswa mosebetsi ka lengolo 
ha a qala ka mosebetsi.

Ho bile ho ntse ho le molemo ho kenyeletsa dintlha tse amang boite-
lo le boitlamo ba motho ka mong ba ho hlompha melao le melawana ya 
monnga mosebetsi, mekgwa ya kahlolo le tlhahiso ya ditletlebo esita le 
mekgwa ya tsa bophelo bo botle le polokeho.

E le hore kontraka ya mosebetsi e tle e nepahale hantle, bobedi ba 
lokela ho fihlella tumellano bakeng sa ditshebeletso tseo mosebetsi a 
lokelang ho di etsa le moputso oo monnga mosebetsi a lokelang ho 
mo lefa ona. Tumellano ena e lokela ho fihlellwa ka moya o motle wa 
tshepano ka ntle ho bomenemene, ditshoso, kapa tshwaetso e sa lo-
kang. Ka nako le nako ha mosebetsi a hirwa, ekaba ka nako tsohle kapa 
nakwana, ho lokela ho hlophiswe kontraka ya mosebetsi.

Bobedi ba lokela ho ba le bokgoni bo tshwanelehang ho etsa se-
lekane kapa kontraka ena:
• Ha mosebetsi a le monyenyane ho dilemo tse 21, motswadi wa hae 

kapa mohlokomedi o lokela ho mo thusa bakeng sa ho etsa kontraka.
• Batho ba tahilweng kapa ba tsubileng dithethefatsi dife kapa dife ha 

ba na bokgoni ba ho etsa kontraka. 
• Mosebetsi o lokela ho phetha ditshebeletso jwalokaha ho dume l-

lanwe. Kontraka ya mosebetsi ha e lokele ho hohlana le leano lefe 
kapa lefe la molao ofe kapa ofe mme ebile ha e lokele ho hohlana le 
ditlwaelo kapa meetlo efe kapa efe ya taolo ya setjhaba.

Sekoti sa bobedi sa tsela – dikontraka tsa molomo
Laola kamano ya monnga mosebetsi le mosebetsi ka kontraka e ngotsweng 
e le ho qoba ho se hlake ha dintlha, dingangisano, kapa dikgohlano. 
Kontraka e ngotsweng e fana ka tlhakiso ka ho dumellana le dipehelo le 
maemo a kgiro mme e baballa baitlami ka bobedi ba bona.

Sekoti sa boraro sa tsela – ho saena kontraka
Molao ha o hloke hore tumellano e ngotsweng e saenelwe ke baitlami 
ka bobedi ba bona. Leha ho le jwalo, ke molemong wa monnga mo-
sebetsi le mosebetsi ho saena tumellano hobane ka ketso ena tumel -
lano e ka sebediswa le ho latellwa ka molao.

Sekoti sa bone sa tsela – dikhopi
Mosebetsi o lokela ho fuwa khopi ya kontraka e saennweng athe eo 
e leng ya sethatho e lokela ho bolokwa faeleng ya hae. Haeba o ka 
etelwa ke bahlahlobi ba tsa mesebetsi ba tswang Lefapheng La Kgiro 
le Mesebetsi, kontraka ya mosebetsi e tla ba e nngwe ya ditokomane 
tsa pele tseo ba tla rata ho di hlahloba.

Sekoti sa bohlano – diphetoho
Monnga mosebetsi a ke ke a rata ho fetola kontraka ya mosebetsi a le 
mong, ke ho re, ka ntle ho tsebiso ya mosebetsi. Phetoho efe kapa efe 
ya kontraka ya kgiro ya mosebetsi e bakilweng ke lebaka le amanang 
le kgwebo e lokela ho ba tumellano e ngotsweng. Ha phetoho ya ko-
ntraka ya mosebetsi e lokela ho etswa, dintlha tse ngotsweng di lokela 
ho tadingwa botjha hape ka ho kgutsufatsa kontraka ya sethatho kapa 
ho eketsa sehlomathiso sa kontraka. Ena ke ntho ya bohlokwa ho 
fa mosebetsi khopi ya kontraka e ntjhafaditsweng kapa sehlomathiso.

KAKARETSO
Basebetsi ba sa sebetsang ho ya ka ditataiso tse beilweng ke molao wa 
mesebetsi ba ka tobana le ditefiso tse boima, ho kwalwa ha kgwebo 
kapa ho kwallwa nako e itseng tjhankaneng. Haeba ena e le kgothaletso 
ya hao ya ho sebedisa dikontraka tsa tshebeletso, ona ke mokgwa o 
mobe, mme tshebediso e ba tshitiso ya tsamaiso. Ho fetola monahano 
mabapi le dikontraka tsa mosebetsi ho tloha ho ‘tshitiso ya tsamaiso’ ho 
isa ho ‘sesebediswa se lokisang kgonahalo ya kotsi’ ho ka boloka nako e 
ngata le tjhelete ha nako e ntse e feta.

Leano le leholo hangata e lokela ho ba, bakeng sa bolaodi bo 
lokileng le bo utlwahalang, ho hlahisa setshwantsho se lokileng, se 
hlomphehang sa hao ka bowena ba hao jwaloka monnga mosebetsi 
le ho bontsha boemo bo phahameng ba tsamaiso.

Sebetsana le kgonahalo ya dikotsi tsa tshebetso esale pele ka ho 
ikamahanya le ditshwanelo tsohle tsa molao. Ka mokgwa ona wa tshe-
betso o tla ba le seabo se seholo bakeng sa tshwarello ya polasi le 
phaello le ho etsa bonnete ba ho ba le tikoloho e tshwanelehang ya 
tshebetso e nang le dikgohlano tse fokotsehileng le hona ho hloka ku-
tlwisiso. Hona hamorao ho baka tikoloho e nang le sebopeho se atle-
hileng se loketseng kgolo le katleho.  

Dikontraka tsa mosebetsi: 
Hlokomela dikoti tsena tsa tsela

MARIUS GREYLING, 
MOPHEHISI HO TSA PULA IMVULA 

TRASTE ya Poone e bile motswalle wa 
bohlokwa ya tiileng ya nang le thuso bakeng 
sa tumiso le ntshetsopele ya mokga wa poone 
mona Afrika Borwa, ka mokgwa wa tshehetso 
ya kamehla ya ditjhelete ya Lenaneo la Ntshe-
tsopele ya Balemi la Grain SA. Setswalle sena 
sa tshebedisanommoho se tswela pele ho baka 
diphetoho ho fetisa tsebo le ntshetsopele ya tse-
bo ya mesebetsi le pontsheng ya diphephetso 
tse ngata tse fumanehang ka hara mokga ona 
wa temo. Re babatsa tshebedisanommoho le 
karolelano ya tjhebelopele le ho tsitlallela ho fu-
mana seriti le boikarabelo ka tsela eo re tlotlang 
boimekisetso ba Traste ena ya Poone le ho aba 
matlole e le ho fetisa tsebo mabapi le tlhahiso ya 
poone le indasteri ya poone ka kakaretso. 

Dikgatisong tsa nako e tlang re tla totobatsa 
tshebedisanommoho ya rona le ba Oil and Protein 
Development Trust esita le ba Winter Cereals Trust 
esita le baamehi ba bang ba motheo.  

OFISI e kgolo ya rona ya ntshetsopele mane Kapa Botjhabela e fumaneha Kokstad. Ofisi 
ya lebatowa e laolwa ke mohokahanyi wa ntshetsopele, Luke Collier, ya tsheheditsweng ke 
mothusi wa motsamaisi, e leng Luthando Diko. Ofisi ena e sebeletsa sebaka se atolositsweng 
se tlohang Queenstown ho isa Ixopo le Umzimkulu mane KwaZulu-Natala. 

Temo ke mosebetsi wa bohlokwa wa moruo mabatoweng ana mme e ama bophelo le tshireletso 
ya dijo bakeng sa dimiliyone tsa baahi ba mahaeng. Sekala kapa tekanyetso ya mesebetsi ya bolemi e 
fapane mme ofisi ya Kokstad haholoholo e tataisa balemi ba jalang malapa a bona le ba banyenyane. 

Maemo a loketse ho jalwa ha poone, sonobolomo, dinawa tsa soya le dinawa tse omeletseng 
mme le hoja balemi ba bangata ba fumana kotulo e thabisang, ho sa ntse ho na le mosebetsi o 
mongata o lokelang ho etswa kaha kotulo ka kakaretso mekgahlelong e fapaneng e ntse e le ka tlase 
ho e ka lebellwang lebatoweng. Re rata ho kopana le balemi ba batjha le ho ba thusa ho iphumanela 
dikgwebo tse qalang di se di tiile. Re tsamaya dibaka tse ngata tse hole mme ka nako e nngwe re ba 
le bothata ka hore re hloka basebetsi ba lekaneng ho phethahatsa ditlhoko tsohle tsa balemi.  

Ho na le diprojeke tse ngata tseo balemi ba bang le seabo ho tsona ka hara lebatowa jwaloka Be-
yond Abundance e ileng ya latela kamora projeke e atlehileng ya ‘From Subsistence to Abundance’ e 
ileng ya fana ka tshehetso e tswang ho Letlole la Mosebetsi. Projeke eo e ne e na le sehlopha sa batatai-
si ba iteletseng mosebetsi, empa ka bomadimabe, ha re a kgona ho fumana tshehetso ya ditjhelete 
bakeng sa botataisi hape bakeng sa projeke ya Beyond Abundance, mme tlhokeho ena ya tshehetso e 
lekaneng ya botataisi e bonahala ka tswelopele e fokolang ya boemo bo tlase ka ho fetisisa. Baetsi ba 
bangata ba maano ba nyatsa seabo sa bohlokwa seo botataisi bo lokileng bo se etsang ho dikgwebo 
tse tshwareletseng tsa temo. Ha batataisi ba akaretsa sebaka se nammeng sa tshebetso, ba hlokomela 
kapele dibaka tse nang le mathata mme ba ka eletsa balemi ho rarolla mathata ao. Taolo ya lehola ke 
bo bong ba mathata ao. Haeba mathata a jwalo a ka hlokomelwa kapele mme a rarollwa hantle ka ho 
etsa se tshwanelehang, bongata bo boholo ba dijalo le kotulo bo ka baballwa. 

Dipehelo tsa dijalo le kotulo tse tswang ho Luke di a kgothatsa selemong sena. Balemi ba lebeletse 
ho fumana kotulo e atlehileng. Dibakeng tse ding ho bile le pula e ngata mme dijalo tseo di ile tsa se-
nyeha hanyenyane. Luke o thabetse diprojeke tse ding tse pedi tse ntjha lebatoweng la hae:
• E nngwe e mane Cofimvaba ka balemi ba lemang poone. Ba fumane pula e lekaneng, e lokileng, 

mme kotulo e bonahala e tla ba ntle.
• Projeke e nngwe e na le balemi ba robedi (beng ba ditshingwana tsa dijo) ya 8 dihektara mane 

Msikaba haufi le Lusikisiki moo a bileng le boiphihlelo bo atlehileng teng. Kopano ya sehlopha 
sa boithuto e latetswe ke dipontsho tse phethahalang.

Balemi bana ba fumane tshehetso e atlehileng ka mekgwa e fapaneng ho tswa ho kgwebo ya temo 
jwaloka Kokstad Milling (diphehiso), Kynoch (menontsha), Bayer (peo), UAP Crop Care (dikhemikhale) 
le Farm-Ag (dikhemikhale). Ka tsela e jwalo re babatsa metswalle e nang le tjhebelopele ya rona ho 
fetola bophelo. 

BOHLOKWA ba 
tshebedisanommoho 

Ha re tadime mesebetsi ya lebatowa la 
Kapa Botjhabela

Ho jala peo ka letsoho.Ho phethola mobu ho bontsha dikoti.

BALEMI BA LUKE MANE MSIKABA 
HAUFI LE LUSIKISIKI.

Ho aba monontsha ka ho sebedisa seabi se tshwa-
rwang ka letsoho ka hara diforo tsa menontsha.

Tshimo e jetsweng ka makgethe.

Lenaneo le  
fetolang bophelo

Farmer 
Development 
Programme

Pehelo

Kamoo ho ka eketswang 
tlhahiso ya qhotsiso ka teng

DIATIKELE TSE PEDI TSE FE-
TILENG DI AKARETSA DI-
NTLHA TSA KAKARETSO LE 
TSE DING TSA DINTLHA TSA 
BOHLOKWA TSA TSAMAISO 

BAKENG SA QALO E NEPAHETSENG KA-
MORA HO BOLOKWA HA DITSUONYA-
NA TSA LETSATSI LE LE LENG. ATIKELE 
ENA E HLAHISA MERERO YA TSHEBE-
TSO LE MEKHLAHLELO E MENG.

Ho dumelwa hore kgato e qalang ya tlhahiso 
le kgolo e latelang kamora diphepo tse qalang, 
mohodisi le moqetelli tlasa maemo a hao di la-
tetswe mme ditebello tsa kgolo di hlokometswe. 

Phepo e qalang e tla nehelanwa ho tloha 
ka letsatsi le le leng ho isa ho a leshome kapa 
esita le a 14. Diphepo ho tloha letsatsing la le-
shome le motso o mong ho isa matsatsi a 25 le 
ho qetella ho tloha ho matsatsi a 26 ho isa a 42. 
Ba bang ba ka sebedisa phepo e ekeditsweng 
e lokiseditsweng ho sebediswa kamora matsa-
tsi a 42. Hona ho ka tshwanela hantle haeba 
ho hlokeha sebaka se seholo sa tlhabong kapa 
mmaraka wa dikgoho tse phelang.

MERERO YA TSHEBETSO
Boloka bukana esita le direkoto tsa dijithale 
ka hore indasteri ya dikgoho e tshwanelwa 
ke hore ho bolokwe direkoto tse feletseng tsa 
tlhahiso ka letsatsi le letsatsi.

Ho lokela ho bolokwe dintlha tse lekaneng 
e le hore diphetoho dife kapa dife tsa maemo 
a tshebetso jwalokaha di fanwa ke Ross, Cob 
or Arbor-Acres di tle di hlaloswe. Dikarolo le di-
nga tana di tla dula hangata di fapana ka tshe-
betso. Mafu afe kapa afe a fetang 5% a lokela ho 
hlaloswa ka botlalo ka hore tse ding tse ngata di 
ka ba le sekgahla kgahlano le phaello. Ke ntho 
e kgonehang ho ya ka bolaodi bo lokileng ho 
boloka mafu a le ka tIase ho 3% athe phokotso 
ya dikgoho e be pakeng tsa 1% le 2 %.

Tshebediso ya metsi le phepo di lokela 
ho lekolwa le ho rekotwa ka letsatsi le le-
tsatsi ho bona haeba dinonyana tsena di nwa 

metsi. Dinonyana tsena di lokela ho bekgwa 
ka veke le veke (ka bonyane) ka ho sebedisa 
disampole tse sa hlophiswang sekaleng qe-
tellong ya veke e nngwe le e nngwe.

Bongata ba dijo tse sebedisitsweng ka 
tlung bo tla arolwa ka palo e kotutsweng 
(Theibole ya 1). Tsena di ka bapiswa le 
maemo a tshebetso a qhotsiso e sebedi-
sitsweng polasing ya hao.

Phetolo ya tekanyetso ya dijo jwale e tla 
ba 4 475 g ha e arolwa ka 2 340 g e leng 1,91. 
Hona ho bolela hore 1.91 kgs tsa dijo di hla-
hisitse 1 kg ya dikgoho tse phelang. Ena ke 
pontsho ya bohlokwa ya ho bona ka potlako 
haeba kgwebo e sebetsa hantle. Tekanyetso 
ya 1,85 e lokile haholo.

Dintlha tse lokelang ho rekotwa ke kgolo ka 
matsatsi le diveke, ho shwa (mafu) le phokotso 
ya dikgoho, paloyohle ya mafu le ho isa ho 
shwa ho tlwaelehileng ha tlhaho, boima ka veke 
le veke ho isa ho boima ba mmele le phapano.

Hlokomela Performance efficiency factor 
(PEF) eo balaodi ba bangata ba e sebedisang 
ho hlahloba diphetho tsa ho tloha ho ngatana 
kapa ntlo. Hona ho balwa ka ho sebedisa boi-
ma, dikgoho tse phelang (% dikgoho tse pholo-
hileng), dilemo nakong ya pheletso ka matsatsi 
kapa kotulo le tekanyetso ya phetolo ya dijo. 
Sebetsa sena kamora ho utlwisisa fomula e 
sebedisitsweng. Bapisa palo ya hao ho lekanya 
tshebetso yohle bakeng sa bahlahisi ba bang.

QETELLO
Sebedisa dintlha tse rekotilweng le diphetho 
tse fihleletsweng esita le rekoto e nepahe-
tseng ya ditshenyehelo e le ho lekanya moedi 
wa ditshenyehelo tse tsepameng. Hona ho 
lokela e be ho lokileng. Ditshenyehelo tsa hao 
tse tsepameng bakeng sa ho etsa tshebetso 
di ka hulwa e le ho totobatsa phaello ya nnete 
e fumanweng.  

KAROLO YA 3

1

Kgolo ka 
diveke

Boima ba qhotsiso 
(g/kgoho)

Paloyohle ya dijo 
(kg/300 dikgoho)

Dijo tse jelweng ka 
veke (g/seqhotsisi)

0 42
1 120 42 140
2 361 123 410
3 795 231 770
4 1 327 294 980
5 1 723 303 1 010
6 2 340 349,5 1 165

Kaofela 2 340 1 342,5 4 475

Paloyohle ya dijo tse sebedisitsweng. 

